
Nde Issa hoɗno e leydi O haalnii almuuɓe Makko batte 
Aljanna. O wiyatno ɗum ko "Galle Baaba Am", kadi 
o wii toon ina heewi galleeji. Galle 
ko nokku jaajɗo, jooɗɗo. 
Aljanna ɓuri yaajde e 
ɓuri yooɗde kala 
galle dow leydi.



Issa wii, "Mi yehii ŋam heblande mon nokku. Kadi so 
Mi yehi mi heblani mon nokku, Ma mi artu mi ÿettana 
mon Hoore am." Issa yehi tigi Aljanna, caggal nde O 
ummi e maayɓe. Nde almuuɓe Makko ina ndaara, Issa 
nawaa dow, kadi ruulde 
ÿetti Mo majjinimo 
gite maɓɓe.



Gila ndeen, Kerceeŋaaji ina ciftora aadi Issa ŋam 
artude ÿettude ɓe. Issa wii ma O rutto e bettal, nde hay 

gooto sikkaano. Kono hol batte Kerceeŋaaji 
maayɓe hade Makko artude? 
Deftere Linjiili wii ɓe njahat
ɓe ngonnda e Issa. Waasde

wonnde e ɓanndu firti ko
wonndude e Allah. 

INA WONNDI E 
JOOMIRAAƊO O



Tintingol, deftere wattande Linjiili, ina wiya men hol no 
Aljanna yooɗiri. Huunde ɓurnde yooɗde woni, e sifaa 
teentuɗo, Aljanna woni galle Allah. Allah nani kala 
nokku, kono jooɗorde Makko woni ko Aljanna.



Malaykaaji e tagooje 
asamaanuuji goɗɗi ina ndewa 
Allah e Aljanna.  Ko noon kadi 
yimɓe Allah maayɓe yaahɓe 
Aljanna.  E ɓe njima jimɗi 
njettoor teentuɗi e Allah.



Ɗum ko yoga e kong e njimri wootiri mo ɓe njimi: AƊA 
JARI SABU A ARTIRI MEN E ALLAH E ŸIIŸAM 
MA IWDE E KALA HINNDE E 
LEYDI KADI A WAƊI MEN 
LAAMƁE E PEREETARUUJI 
E ALLAH MEN.  (Rev. 5:9)



Hello wattindiingo mo Deftere Linjiili ina sifo Aljanna 
hono " Jerusalem Keso". Ina mawni no feewi, no feewi, 
wonndude e tata toowɗo boowal. Tata o ko haayre 
yaspeer, laaɓi hono kiristaal. Cuɗaari e kaaÿe lewñooje 
ina kuuri tambbo tata o, ina leera e goobuuji jooɗɗi.



Ɗeen dame cinkkaaɗe jooɗɗe meeɗa uddaade. Njehen 
nder kadi ndaaren ... WOW! Aljanna ɓuri yooɗde ni ko 
nder. Wuro ngo mahira ko kaŋŋe tigi, hono weer 
laaɓtuɗo. Hay laawol ngol waɗira ko kaŋŋe. 



Caangol ndiyam nguurndam, jooɗngol ina doga e 
jooɗorde Allah. E kala bange mo caangol ngol ina waɗi 
lekki nguurndam, gadinooki yiiteede e Aljanna Eden. 
Kiin lekki ina teenti no feewi. Ina jogii sifaaji sappo e 
ɗiɗi ɓiɓɓe leɗɗe, sifaa mo jiida kala lewru. Kadi 
baramlefi lekki nguurndam ko ŋam safrude leyɗeele ɗe. 



Aljanna soklaani naaŋe walla lewru ŋam leeraay. 
Senaade Allah e hoore mum ina timmina ɗum e leeraay 
jooɗɗo.



Hay kulle nder Aljanna ina seerti. Kanji fof aɗi leefi e ɗi 
ngoni sehilaaɓe. Boyuuji e baali ina ñaamde huɗo ɗo 
gootel. Hay barooɗe doolnuɗe ina ñaama hono gay. 
JOOMIRAAƊO O wii, "Ɓe mbonondirta kadi ɓe 
mbonnata e haayre Am laaɓde nde."



No min ndaarirta saraaji, 
min ÿeewtindiima 
wonnde ina waɗi 
geɗe keddiiɗe iwde 
Aljanna. Hay 
kongi bonnɗi 
meeɗa 
naneede. 
Hay gooto 
haɓetaake 
walla ina 
waɗa 
hooram 
hooram. 

Ala caabi e dame, sabu 
wuyɓe ngala Aljanna.  
Ala fenooɓe, warooɓe, 

sukuñaaɓe, walla 
yimɓe bonnɓe.

Ala hay 
sifaa

bakkat
gooto alaa 

Aljanna.



E Aljanna wonndude e 
Allah hay bojji gooti ngala. 
Saha, yimɓe Allah ngoya 
sabu mette nguurndam 
mawɗe. E Aljanna, Allah 
ma momtu bojji fof.



Maayde woodaani Aljanna, kadi. Yimɓe Allah ngondata 
ko e Allah haa abada. Mette nattii soodde, ala bojji, ala 
muuseeki. Ala ñawu, ala ceergal, ala janayseeji. Gooto 
fof e Aljanna ina welti 
wonndude e Allah.



Ko ɓuri heen fof, Aljanna ko ŋam sukaaɓe worɓe e 
rewɓe (e mawɓe kadi) goonɗinɓe Issa hono Cowoowo 
maɓɓe kadi ndewi Mo hono Joom maɓɓe. Aljanna ina 
woodi deftere wiyeteende Deftere Nguurndam Mbortu.  
Ina heewi innɗe yimɓe.  Aɗa anndi hol 
ɓe innɗe muyen mbinnda heen?  
Yimɓe waɗɓe hoolaare 
muyen e Issa fof?  

Mbete innde 
ma nani toon?



Kongi battindiiɗi Deftere Linjiili batte Aljanna ko 
noddaango yooɗngo. "Kadi Wonkki e debbo o mbii, 

'Ar!'  Kala belaaɗo yo nan wiye 'Ar!' Kadi kala 
ɗomɗuɗo yo ar. Kadi kala jiɗɗo, yo ÿettu 

ndiyam nguurndam e dokkal."



Aljanna, Galle Allah Jooɗɗo

Daarol iwde e Haala Allah, Deftere Linjiili

yiitaama e 

John 14; 2 Corinthians 5; 
Tintingol 4, 21, 22

“Naatgol Haalaaji Ma ina rokka lewlewal.”
Psalm 119:130



60 60

Gasirde



Ngol daarol Deftere Linjiili ina haalana en batte 
Allah men moÿÿo o tagɗo en kadi jiɗɗo ŋannden ɗum.

Allah ina anndi en mbaɗii geɗe bonnɗe, mo O wiyata bakkaat.  
Ñaawoore bakkaat ko maayde, kono Allah ina yiɗma no feewi 
O neldu ma Ɓiyiiko Gooto, Issa, ŋam maaya e Kuruwa kadi o 

ñaawe ŋam bakkatuuji ma.  Caggal ɗum Issa wuurti kadi ruttii 
nokku mum Aljanna!  So aɗa goonɗini Issa kadi sa ñaagiimo yo 
O yaafo bakkatuuji ma, Ma o yaafo!  Ma o artu kadi o wuura 

e ma jooni, kadi ma wuurdu e Makko haa abada. 

So aɗa goonɗini ɗum ko goonga, haalan Allah ɗum:
Giɗo Issa, mi goonɗini Aan ka Allah, kadi a wontiino neɗɗo 

ŋam maayde sabu bakkatuuji am, kadi jooni Aɗa wuura gongol.  
Tiinno naat e nguurndam am kadi yaafo bakkatuuji am, mbete 

mi waawa jogaade nguurndam kesam jooni, kadi ñalawma gooto 
mi yaha mi wonnda e Ma hono ɓingel Ma.  Wallam mi ɗofto 

Ma kadi wuuran Ma hono ɓingel Ma. Aamiina.

Jaŋŋu Deftere Linjiili kadi haaldu e Allah kala ñalawma!  John 3:16

